Прадмет: Гісторыя Беларусі
Класс: 9
Тэма: Удзел БССР у заснаванні Арганізацыі Аб’яднаных Нацый 
Месца ўрока ў тэме: восьмы ўрок раздела  «БССР у гады  Сусветнай і Вялікай Айчыннай войнаў»

Тып урока:  камбінаваны
Навучальная  мэта ўрока: мяркуецца, што да заканчэння ўрока 
· вучні будуць  ведаць:

становішча краіны пасля заканчэння Вялікай Айчыннай вайны,  прычыны стварэння ААН, значэнне для БССР удзелу ў ААН
· вучні  будуць  умець:

вызначаць гістарычныя падзеі і рабіць высновы
· паспяхова адкажуць  на пастаўленыя пытанні
Задачы асобаснага развіцця  вучняў: 

- стварыць умовы  дзеля эфектыўнай  узаемадзейнасці вучняў у парах і групах; 
- спрыяць  фарміраванню і развіццю  самастойнага  мыслення вучняў; 
-стварыць умовы для фарміравання цікавасці вучняў да гістарычнага мінулага і яго сувязі з сучаснасцю.

Ход урока

I этап.  Арганізацыйна-матывацыйны (да 2 хвілін)

Мэта: падрыхтаваць вучняў  да аператыўнага ўключэння ў дзейнасць. 

Педагагічныя задачы: стварыць эмацыянально-пазітыўны настрой, падрыхтаваць вучняў  да працы.

	Дзейнасць настаўніка
	Дзейнасць вучняў

	1.  Арганізуе ўвагу вучняў:

  Веданне гісторыі сваёй краіны, сваёй Бацькаўшчыны - ёсць той мінімум, якім павінен валодаць кожны адукаваны чалавек, а тым больш грамадзянін, які жадае паспрыяць развіццю той дзяржавы, дзе ён нарадзіўся і жыве. Адчуванне чалавекам, на аснове гістарычных ведаў, сваёй гістарычнай спадчыны, якая непарыўна вядзецца ад яго продкаў з самых старажытных часоў, духоўна ўзбагачае яго, робіць упэўненым у заўтрашнім дні і натхняе на новыя здзяйсненні, на шчырую працу дзеля сваіх нашчадкаў, дзеля сваёй краіны. Сёння мы з вамі працягваем вывучаць найважнейшыя падзеі ў гісторыі нашай краіны.
	Настройваюцца на працу. 




II этап. Актуалізацыя апорных ведаў вучняў (да 5 хвілін)

Мэта: стварыць умовы для актуалізацыі ведаў, на аснове якіх будзе будавацца матэрыял новай тэмы 

Педагагічныя задачы: актуалізаваць апорныя веды і ўменні, актывізаваць пазнавальную дзейнасць.  
	Дзейнасць настаўніка
	Дзейнасць вучняў

	2.1. Арганізуе дзейнасць  вучняў праз выкарыстанне прыёму «Верныя- няверныя сказы»

Пытанні:

1. БССР - адна з краін-заснавальніц ААН
2. Членства ў ААН мелі ўсе рэспублікі Савецкага Саюзу 
3. Дэлегацыя БССР мела права ўносіць свае асабістыя прапановы незалежна ад дэлегацыі СССР
2.2. Прапаноўвае вучням выказаць свае асацыяцыі, звязаныя  з паняццем ААН, запісвае адказы на дошцы
	2.1. Прапаноўваюць свае адказы
2.2.Выказваюць свае асацыяцыі. 

Напрыклад:ААН -  міжнародная арганізацыя; абараняе мір; дапамагае слабым краінам і г.д. 


III этап. Пастаноўка задач вучэбнай дзейнасці (да 5 хвілін)

Мэта: стварыць умовы для прыняцця вучнямі мэты вучэбна-пазнавальнай дзейнасці.

Педагагічная задача: зарыентаваць вучняў на фармуляванне мэтаў вучэбнай дзейнасці. 
	Дзейнасць настаўніка
	Дзейнасць вучняў

	3.1.  Паведамляе тэму ўрока
3.2. Звяртае ўвагу вучняў на змены ў палітычным становішчы БССР: Галоўнай палітычнай падзеяй для БССР і СССР увогуле стала стварэнне Арганізацыі Аб’ядных Нацый (ААН). Урад савецкага Саюза папаноўваў, каб усе 15 рэспубік СССР мелі паўнапраўнае членства ў арганізацыі.  Што давала такое становішча СССР і ці магло стацца ўвогуле?
3.3. Арыентуе вучняў на пастаноўку задач вучэбнай дзейнасці:
1. Чаму толькі БССР і УССР атрымалі паўнапраўнае членства ў ААН?

2. Што прынесла БССР членства ў Арганізацыі Аб’яднаных Нацый?
	3.1. Прымаюць мэту ўрока
3.2.   Абдумваюць, выказваюць варыянты адказу.

3.3. Сумесна з настаўнікам фармулююць вучэбныя мэты


IV этап. Засваенне новых ведаў і  першасная праверка засваення (да 20  хвілін). 
Мэта: разуменне вучнямі зместу асноўных пытанняў новай тэмы; пазнавальная актыўнасць вучняў. 

Педагагічныя мэты:  арганізаваць групавую  дзейнасць
вучняў, стварыць  умовы  для эфектыўнай  узаемадзейнасці  вучняў
пры працы ў групах. 

	Дзейнасць настаўніка
	Дзейнасць вучняў

	4.1. Арганізуе работу груп па наступных  пытаннях:

1. Што такое ААН?
2. Прапановы і рэзалюцыі беларускай дэлегацыі
3. Фармальны характар удзелу БССР у ААН
4. Ці членства БССР у ААН прывяло да кардынальных зменаў у знешнім становішчы рэспублікі ?

4.2. Прапаноўвае вучням прад’явіць вынік работы груп праз вусны адказ.

4.3. Арганізуе далейшую працу з матэрыялам, выкарыстоўваючы прыём “Незакончаны сказ”:

1.  26 чэрвеня 1945 г. адбылася важная міжнародная падзея…

2. Кіраўніком дэлегацыі БССР на канферэнцыі ў Сан-Францыска быў….

3. Станоўчая роля членства БССР ў ААН заключалася ў тым, што…

4. Практычнай карысцю ад уваходжання ББСР у ААН стала…    
4.4. Арганізуе самастойную работу вучняў. Прапаноўвае зрабіць невялічкае пісьмовае разважанне “На мой погляд, гістарычнае значэнне ўдзелу БССР у ААН….”  

	4.1. Працуючы ў групе, адказваюць на пытанні, выкарыстоўваючы матэрыл падручніка (§ 28, п. 1-2, с. 188-190) і дадатковыя тэксты
4.2. Прадстаўнікі груп выступаюць з адказамі. 

4.3. Выконваюць заданне, працуючы ў парах
4.5. Выконваюць работу, тыя, хто жадае агучваюць свае разважанні.




V этап. Сістэатызацыя, кантроль і карэкцыя ведаў (да 5 хвілін)
     Мэта: усведамленне зместу  вядучых   паняццяў вывучаемай  тэмы. 
     Педагагічная задача: стварыць  умовы для  сістэматызацыі 
вучнямі  ключавых паняццяў  тэмы.

	Дзейнасць настаўніка
	Дзейнасць вучняў

	5.1 .Вяртаецца да прыёму  «Верныя- няверныя сказы», прапаноўвае вучням зноў на іх  адказаць
5.2. Прапаноўвае  выканаць тэст

	 Адказваюць на пытанні, карэктуюць свае адказы на пачатак урока і яго заканчэнне, зыходзячы з  атрыманых ведаў; адказваюць на пытанні тэсту



VI этап. Падвядзенне вынікаў. Рэфлексія (да 6 хвілін)

    Мэта: вырашэнне  пастаўленных вучэбных мэтаў, прымяненне атрыманых ведаў у новай сітуацыі.

    Педагагічныя задачы: стварыць умовы для фармулявання вучнямі высноваў па  вывучанай  тэме і стварэнне магчымасці  пераходу да наступнага ўрока.
	Дзейнасць настаўніка
	Дзейнасць вучняў

	6.1.  Арыентуе  вучняў  на фармуляванне высноваў  па вывучананй тэме:

1. Удзел БССР у ААН змяніў міжнароднае становішча рэспублікі, спрыяў развіццю дыпламатычных і культурных сувязей з іншымі краінамі.
2. Толькі БССР і УССР за свае страты ў час вайны атрымалі прапанову стаць паўнапраўнымі членамі ААН.
6.2. Праводзіць  рэфлексію дзейнасці вучняў з выкарыстаннем  метаду “Выбліск” («Вспышка»):

Прсіць  вучняў згадаць  самы яркі для іх момант, самае значнае  ўражанне або думку, ідэю, якую  ўбачылі  падчас  працы, і паведаміць аб гэтым  усім удзельнікам. 
	8.1. Сумесна з настаўнікам фармулююць высновы
8.2. Прымаюць удзел у рэфлексіі



          VII этап. Хатняе заданне (2 хвіліны)

      Мэта: усвядомлены выбар і паспяховае  выкананне  хатняга задания 
      Педагагічная задача: падрыхтаваць  вучняў  да выбару хатняга задання згодна  вынікаў  выканання тэста.

	Дзейнасць настаўніка
	Дзейнасць вучняў

	7.1.  Прапаноўвае  вучням хатняе  заданне  згодна вынікаў тэста:

· Для тых, кто зрабіў … памылкі ў адказах на пытанні: § 28, прачытаць і адказаць на пытанні 1-3 с. 190.

· Для тых, кто зрабіў … памылак у адказах: § 28, прачытаць  адказаць на пытанне  4 с.190

	7.1. Выбіраюць адпаведнае хатняе заданне












Дадатак













І. Дадатковыя тэксты

1. Удзел БССР у заснаванні і дзейнасці ААН. 

Павышэнню аўтарытэту БССР на міжнароднай арэне спрыяла адкрыццё ў 1958 г. Сталага прадстаўніцтва Беларускай СССР пры ААН. У наступным Беларусь абіралася нясталым чальцом Рады Бяспекі пры ААН (1974-1975 гг.), 4 разы  абіралася ў Эканамічную і Сацыяльную Раду. Яна ўдзельнічала ў працы 70 міжнародных арганізацый і іх органаў. Беларусь стала суаўтарам 10 праектаў рэзалюцый па пытаннях раззбраення. Па прапанове БССР Генеральная Асамблея ААН у 1971 г. прыняла Канвенцыю аб нераспаўсюджанні тэрміна даўнасці на вайсковых злачынцаў і злачынствы супраць чалавецтва. Праз удзел у міжнародных і міжурадавых арганізацыях рэспубліка ўмацоўвала свой аўтарытэт на міжнароднай арэне. 

Узбагачэнню культуры БССР спрыяў выпуск кніг замежных аўтараў у перакладзе на беларускую і рускую мовы.  За пасляваенны перыяд агульны тыраж перакладзеных кніг замежных аўтараў склаў 10 млн. асобнікаў. За 1946-1985 гг. за межамі СССР было выдадзена 342 асобныя кнігі 55 беларускіх пісьменнікаў. 

Культурныя і навуковыя сувязі ў гэтыя гады развіваліся ў асноўным з краінамі Усходняй Еўропы, менш - з капіталістычнымі краінамі. 

2. Што такое ААН

ААН - міжнародная арганізацыя, створаная для падтрымання міру, бяспекі і развіцця сурацоўніцтва паміж краінамі. Штаб-кватэра ААН знаходзіцца ў Нью-Йорку. Узначальвае Генеральны сакратар ААН. У Мінску дзейнічае Прадстаўніцтва ААН у рэспубліцы Беларусь.
27 красавіка 1945 г. міжнародная канферэнцыя ў Сан-Францыска, скліканая для заснавання ААН, прыняла рашэнне аб уключэнні БССР і УССР у лік краін-заснавальніц ААН. Гэтым прызнаваўся вялікі ўклад БССР у разгром фашызму і панесеныя беларусамі ў ходзе вайны каласальныя людскія ахвяры і матэрыяльныя страты. Беларускую дэлегацыю ў Сан-Францыску пры падпісанні ўставу ААН узначальваў старшыня СНК БССР і міністр замежных спраў Кузьма Венядзіктавіч Кісялёў.
Па шэрагу важных праблем дэлегацыя БССР выступала з прапановамі і праектамі рэзалюцый. У прыватнасці, па яе прапанове ў 1946 г. Генеральная Асамблея ААН (галоўны дарадчы орган ААН) прыняла рэзалюцыю «Аб выдачы і пакаранні ваенных злачынцаў». 3 трыбуны ААН Беларусь выступіла з асуджэннем вайны ў В'етнаме. Рэспубліка мае сталыя прадстаўніцтвы ў спецыяльных органах, такіх як ЮНЕСКА (Арганізацыя аб'яднаных нацый па пытаннях адукацыі, навукі і культуры), МАГАТЭ (Міжнароднае агенства па атамнай энергіі), МАП (Міжнародная арганізацыя працы).

ІІ. Тэст выходзячага кантролю

1. ААН была заснавана:

а) у 1939 г.; б) у 1945 г.; в) у 1953 г.

2.  Рашэнне аб заснаванні ААН і ўключэнні БССР у лік краін-заснавальніц было прынята:

а) у лютым 1945 г. у Ялце

б) у красавіку 1945 г. у Сан-Францыска

в) у ліпені 1945 г. у Патсдаме 

3. Праз прыняцце БССР у лік краін-заснавальніц ААН перш за ўсё прызнавалася:

а) БССР як рэспубліка ў складзе СССР

б) БССР як суверэнная, незалежная дзяржава

в) вялікі ўклад БССР у разгром фашызму, панесеныя людскія ахвяры і матэрыяльныя страты

4. Дэлегацыя БССР у першыя паляваенныя гады прыняла актыўны ўдзел у рабоце ААН пры абмеркаванні:

а) тэрытарыяльных пытанняў аб пасляваенным уладкаванні Еўропы

б) фінансавай дапамогі краінам Еўропы, які пацярпелі ў час сусветнай вайны

в) статусу каланіяльных дзяржаў, якія набылі незалежнасць.
